
Official bilateral meeting held between Foreign Minister Dr. A. K. 
Abdul Momen and Foreign Minister of South Africa Dr. Naledi M. Pandor

Pretoria (South Africa), August 25 :

 


Foreign Minister Dr. A K Abdul Momen joined the official bilateral meeting with the Foreign Minister of South Africa, Dr. Naledi M. Pandor on 24 August, 2021 at her office in Pretoria. Minister Pandor welcomed the Bangladesh delegation to Pretoria. The Bangladesh delegation comprised Foreign Ministry officials and the High Commissioner of Bangladesh to South Africa and High Commission officials. The South African delegation comprised the Advisor to the Foreign Minister, Deputy Director General of  Asia Department, Director of South and Central Asia, Director (IORA) and Deputy Director of South Asia Department and others. The two Foreign Ministers had a tete-e-tete before the commencement of the official bilateral meeting.

 


South African Foreign Minister felicitated the celebration of the birth Centenary of the Father of the Nation Bangabandhu Sheikh Mujibur Rahman as well as the Golden Jubilee of the Independence of Bangladesh. Ms. Pandor praised the remarkable socio-economic development of Bangladesh under the able leadership of Prime Minister Sheikh Hasina. She mentioned that South Africa and Bangladesh are working closely in bilateral and multilateral platforms and South Africa highly values the bonds of cooperation that exist between Bangladesh and South Africa. She referred to the historic visit of H.E. Mr. Nelson Mandela in Bangladesh in 1997 during the celebration of the Silver Jubilee of the Independence of Bangladesh. She expressed satisfaction that the two countries have already signed some important Agreements and a good number of Agreements are under discussion now. She underlined the importance of organization of regular Senior Official meetings between the two countries.


The South African Foreign Minister mentioned that both countries have a lot of potential for cooperation in trade, investments and technical exchanges. She hailed the success of Bangladesh in women empowerment and social safety net areas. She also lauded the success of Bangladesh in poverty eradication, food security and micro entrepreneurship areas. Ms. Pandor also praised the outstanding role of Bangladesh Peace Keepers in the UN Missions, including that in Africa. 

Foreign Minister of Bangladesh requested the South African side to consider opening a resident Mission of South Africa in Dhaka. Ms. Pandor assured that the South African government may initially establish a diplomatic representation of South Africa in Bangladesh. 

Foreign Minister Momen proposed to the South African Foreign Minister for establishment of a Centre on agricultural cooperation between Bangladesh and South Africa, which may be named as Bangabandhu-Mandela Centre on Agriculture Cooperation and be based in South Africa. The Foreign Minister suggested that both countries may continue cooperating in IORA, Blue Economy and Climate Change areas. The two Foreign Ministers also reflected upon the important regional issues.

 


During the bilateral meeting, both sides focused on the issues of mutual interest and Agreements under discussion. The Foreign Minister invited Ms. Naledi Pandor, the South African Foreign Minister to visit Bangladesh at her convenience.

At the end of the meeting, a Joint Communiqué was signed expressing the intention of both sides to further develop the bilateral relations including trade and economic cooperation.
#

Foreign Minister holds virtual discussions with Ebrahim Patel
 
Pretoria (South Africa), August 25 :

 


During his official visit to South Africa, Foreign Minister Dr. A K Abdul Momen joined a virtual discussion with Mr. Ebrahim Patel, Minister of Trade, Industry and Competition of South Africa. The other members of the Bangladesh delegation comprised Foreign Ministry officials and the Bangladesh High Commissioner in South Africa. At the outset of the meeting, the Foreign Minister conveyed the greetings of the birth Centenary of the Father of the Nation Bangabandhu Sheikh Mujibur Rahman and the Golden Jubilee of the independence of Bangladesh. The Foreign Minister mentioned the remarkable economic growth that Bangladesh has attained during the last twelve years under the leadership of Prime Minister Sheikh Hasina. He informed the South African Trade Minister that Bangladesh is presently sheltering 1.1 million forcibly displaced Myanmar nationals in Bangladesh.
 

The South African Trade Minister briefed the Bangladesh Foreign Minister about the economic policies currently adopted by the government of South Africa. He strongly suggested that Bangladesh investors may visit South Africa to see the investment opportunities in South Africa. He indicated that Bangladeshi investors can invest in South Africa in different sectors including clothing, textiles and footwear sectors. The Foreign Minister remarked that Bangladesh investors have invested in some African countries and if the South African government extends their accord for similar investment, Bangladesh investors are likely to consider investing in South Africa. He added that collaboration in many sectors like IT and agro-processed industry would provide a win-win situation for both countries. The South African Trade Minister underlined the importance of joint ventures between Bangladesh and South Africa. He suggested sharing knowledge between Bangladesh and South Africa in IT sector. 

The Ministers both underlined the importance of institutional cooperation in the form of exchange of the visits of trade and business delegations and conclusion of Agreements in the trade, investment and commerce areas. The Bangladesh Foreign Minister informed Mr. Patel about various facilities and incentives that are provided to the foreign investors in Bangladesh.  Both the Ministers agreed to continue cooperation with a view to enhancing trade, economic and business relations between the two friendly countries.
#

Britain will provide necessary assistance to Bangladesh

Dhaka, August 25 :



The British High Commissioner to Bangladesh, Robert Chatterton Dickson has said that the UK will provide necessary assistance to Bangladesh in the areas of climate change mitigation, overall waste management including single use waste and medical waste, environmental conservation, renewable energy use, biodiversity conservation and technical and research.  Referring to Bangladesh as a very close ally of Britain, the British High Commissioner said that the ongoing cooperation between Britain and Bangladesh would continue at an increasing pace.


The British High Commissioner said this during a meeting with Minister of Environment, Forest  and Climate Change Md. Shahab Uddin in the meeting room of the ministry on Wednesday.


Secretary of the Ministry of Environment, Forest and Climate Change Md. Mostafa Kamal, Additional Secretary (Administration) Iqbal Abdullah Harun, Additional Secretary (Development) Ahmed Shamim Al Razi, Additional Secretary (Climate Change) Md. Mizanul Hoque Chowdhury, Joint Secretary (Climate Change)  )  Sanjay Kumar Bhowmick and John Warburton, Head of Climate and Environment Program at the British High Commission were present among others.


Md. Shahab Uddin told the British High Commissioner that Bangladesh is playing a significant role in the international arena on climate change as the president of the Climate Vulnerability Forum and Vulnerable-20. He said  Honourable Prime Minister Sheikh Hasina  has announced Mujib Climate Prosperity Plan for the overall prosperity of Bangladesh.  The environment minister said Bangladesh would finalize the Nationallyl Determined Contribution (NDC) and submit it to the UNFCCC before August 31.  The National Adaptation Plan (NAP) is also being finalized in consultation with the concerned stakeholders.


The Environment Minister wished success to the UN Climate Change Conference to be held in Glasgow, UK, in November, and world leaders reached out on  issues of the Paris Climate Agreement, including the provision of providing 100 billion annually by rich countries to poorer countries at risk of climate change.  The Minister also sought the cooperation of Britain  in all areas related to climate change.

#

তথ্যবিবরণী                                                                                                    নম্বর :  ৪০৮৫
 

ব্রিটেন বাংলাদেশকে প্রয়োজনীয় সহায়তা প্রদান করবে
 

ঢাকা, ১০ ভাদ্র (২৫ আগস্ট) : 


বাংলাদেশে নিযুক্ত ব্রিটিশ হাইকমিশনার রবার্ট চ্যাটারটন ডিকসন বলেছেন, জলবায়ু পরিবর্তনের প্রভাব মোকাবিলা সংশ্লিষ্ট কার্যক্রম, একবার ব্যবহার্য বর্জ্য ও চিকিৎসা বর্জ্যসহ সার্বিক বর্জ্য ব্যবস্থাপনার মাধ্যমে পরিবেশ সংরক্ষণ, নবায়নযোগ্য জ্বালানির ব্যবহার,  জীববৈচিত্র্য সংরক্ষণ এবং কারিগরি ও গবেষণা ক্ষেত্রে  ব্রিটেন বাংলাদেশকে প্রয়োজনীয় সহায়তা প্রদান করবে। বাংলাদেশ ব্রিটেনের অত্যন্ত ঘনিষ্ঠ মিত্র উল্লেখ করে ব্রিটিশ হাইকমিশনার বলেন, ব্রিটেনের চলমান সহযোগিতা ক্রমবর্ধমান গতিতে অব্যাহত থাকবে।

আজ বাংলাদেশে নিযুক্ত ব্রিটিশ হাইকমিশনার রবার্ট চ্যাটারটন ডিকসনের নেতৃত্বে ব্রিটিশ হাইকমিশনের এক প্রতিনিধিদল পরিবেশ, বন ও জলবায়ু পরিবর্তন মন্ত্রী মো. শাহাব উদ্দিনের সাথে মন্ত্রণালয়ের সভাকক্ষে সাক্ষাৎকালে ব্রিটিশ হাইকমিশনার এসব কথা বলেন। 


পরিবেশ মন্ত্রী ব্রিটিশ হাইকমিশনারকে জানান, বাংলাদেশ ক্লাইমেট  ভালনারিবিলিটি ফোরাম এবং ভালনারেবল-২০ এর সভাপতি হিসেবে জলবায়ু পরিবর্তন বিষয়ে আন্তর্জাতিক অঙ্গনে বিশেষ ভূমিকা পালন করছে। তিনি বলেন, বাংলাদেশ সামগ্রিক সমৃদ্ধির লক্ষ্যে মুজিব ক্লাইমেট প্রসপারিটি প্ল্যান ঘোষণা করেছে। পরিবেশ মন্ত্রী জানান, বাংলাদেশ ন্যাশনালী ডিটারমাইন্ড কন্ট্রিবিউশান (NDC) চূড়ান্ত করে ৩১ আগস্ট এর পূর্বে ইউএনএফসিসিতে জমা প্রদান করবে। এছাড়া সংশ্লিষ্ট অংশীজনদের সাথে আলোচনা করে ন্যাশনাল এডাপটেশন প্লান (NAP) প্রণয়নের কাজ চূড়ান্ত পর্যায়ে রয়েছে।

পরিবেশ মন্ত্রী এ সময়  ব্রিটেন এর আয়োজনে আগামী নভেম্বর মাসে যুক্তরাজ্যের  গ্লাসগোতে অনুষ্ঠিতব্য জাতিসংঘ জলবায়ু পরিবর্তন সম্মেলনের সফলতা কামনা করেন এবং জলবায়ু পরিবর্তন মোকাবিলায় ঝুঁকিপূর্ণ দরিদ্র দেশগুলোতে ধনী দেশগুলোর প্রতিশ্রুত বার্ষিক ১০০ বিলিয়ন মার্কিন ডলার প্রদানসহ প্যারিস জলবায়ু চুক্তির অন্যান্য বিষয়ে বিশ্ব নেতৃবৃন্দ ঐক্যমতে পৌঁছাবেন বলে আশাবাদ ব্যক্ত করেন। মন্ত্রী এসময় জলবায়ু পরিবর্তন সংশ্লিষ্ট সকল ক্ষেত্রে ব্রিটেনের  সহযোগিতা কামনা করেন।

দ্বিপাক্ষিক বৈঠকে পরিবেশ সচিব  মোঃ মোস্তফা কামাল, অতিরিক্ত সচিব (প্রশাসন)  ইকবাল আব্দুল্লাহ হারুন, অতিরিক্ত সচিব (উন্নয়ন) আহমদ শামীম আল রাজী, অতিরিক্ত সচিব (জলবায়ু পরিবর্তন) মোঃ মিজানুল হক চৌধুরী,  যুগ্ম-সচিব (জলবায়ু পরিবর্তন) সঞ্জয় কুমার ভৌমিক এবং ব্রিটিশ হাইকমিশনের জলবায়ু ও পরিবেশ প্রোগ্রামের প্রধান জন ওয়ারবার্টন-সহ ঊর্ধ্বতন কর্মকর্তাগণ উপস্থিত ছিলেন।
#
দীপংকর/নাইচ/রফিকুল/সেলিম/২০২১/২১২০ ঘণ্টা 

তথ্যবিবরণী                                                                                                    নম্বর :  ৪০৮৪

 

সুখী সমৃদ্ধ সোনার বাংলা প্রতিষ্ঠা করতে পারলেই বঙ্গবন্ধুর আত্মা শান্তি পাবে
                                                                      -- ধর্ম প্রতিমন্ত্রী
 

জামালপুর, ১০ ভাদ্র (২৫ আগস্ট) : 

        
ধর্ম প্রতিমন্ত্রী মোঃ ফরিদুল হক খান বলেছেন, সুখী সমৃদ্ধ সোনার বাংলা প্রতিষ্ঠা করতে পারলে বঙ্গবন্ধুর আত্মা শান্তি পাবে। তাই  বঙ্গবন্ধুর  আদর্শ অনুসরণ করে দেশ ও মানুষের কল্যাণে নিবেদিত হয়ে আওয়ামী লীগের নেতা কর্মীদের  মানুষের সেবা করে যেতে হবে।
     
প্রতিমন্ত্রী আজ জাতির পিতা বঙ্গবন্ধু শেখ মুজিবুর রহমানের ৪৬তম শাহাদাতবার্ষিকী ও জাতীয় শোক দিবস- ২০২১ উপলক্ষ্যে বাংলাদেশ আওয়ামী লীগ  ১০নং গাইবান্ধা ইউনিয়ন শাখা আয়োজিত আলোচনা সভা ও দোয়া মাহফিলে  প্রধান অতিথির  বক্তৃতায় এসব কথা বলেন।  


প্রতিমন্ত্রী বলেন, বাঙালি জাতির জন্য একটি  স্বাধীন সার্বভৌম দেশ প্রতিষ্ঠার লক্ষ্যে  বঙ্গবন্ধু সারা জীবন যে সংগ্রাম করেছেন  এবং  যে  আত্মত্যাগ করেছেন-  তরুণ প্রজন্মকে তার সঠিক ইতিহাস জানতে হবে। 


প্রতিমন্ত্রী বলেন,  বিএনপি-জামাত শাসনামলে বাংলাদেশকে পাকিস্তানি ধারায়   সন্ত্রাসী -জঙ্গিবাদী রাষ্ট্রে পরিণত করেছিল।  প্রধানমন্ত্রী শেখ হাসিনা সরকার সে অবস্থার উত্তরণ ঘটিয়ে দেশকে  উন্নয়ন অগ্রযাত্রায় পরিচালিত করছেন। বাংলাদেশ এখন বিশ্বে উন্নয়নের রোল মডেল। তিনি বলেন, বাংলাদেশের এ উন্নয়ন  অগ্রযাত্রা অব্যাহত রাখতে হবে। কোনোভাবেই যাতে সন্ত্রাস-জঙ্গিবাদ মাথাচাড়া দিতে  না পারে সে বিষয়ে জনগণ, জনপ্রতিনিধি, প্রশাসন বিশেষ করে তরুন সমাজকে সজাগ থাকতে হবে।

আলোচনা  শেষে জাতির পিতা বঙ্গবন্ধু শেখ মুজিবুর রহমান ও তাঁর পরিবারের শহিদ সদস্য ও অন্যান্য সকল শহিদদের আত্মার মাগফেরাত কামনা করে বিশেষ মোনাজাত করা হয়। 

 #

বঙ্গবন্ধু  বারট্রান্ড রাসেলের বই পড়ে বাংলা করে শোনাতেন বঙ্গমাতাকে
                                                                     -- শিক্ষামন্ত্রী
 

ঢাকা, ১০ ভাদ্র (২৫ আগস্ট) : 


শিক্ষামন্ত্রী ডা. দীপু মনি বলেছেন, জাতির পিতা বঙ্গবন্ধু শেখ মুজিবুর রহমান বারট্রান্ড রাসেলের বই পড়ে বাংলা করে শোনাতেন বঙ্গমাতা শেখ ফজিলাতুন নেছা মুজিবকে।

মন্ত্রী আজ শিক্ষা মন্ত্রণালয় আয়োজিত জাতির পিতা বঙ্গবন্ধু শেখ মুজিবুর রহমানের ৪৬তম শাহাদাতবার্ষকী উপলক্ষ্যে শিক্ষা মন্ত্রণালয় আয়োজিত আলোচনা সভা ও দোয়া মাহফিলে এ কথা বলেন। অনুষ্ঠানে সভাপতিত্ব করেন মাধ্যমিক ও উচ্চশিক্ষা বিভাগের সচিব মোঃ মাহবুব হোসেন। অনুষ্ঠানে বিশেষ অতিথি হিসেবে সংযুক্ত ছিলেন শিক্ষা উপমন্ত্রী মহিবুল হাসান চৌধুরী।

ভার্চুয়াল আলোচনা সভায় প্রধান অতিথির বক্তব্যে শিক্ষামন্ত্রী ডা. দীপ মনি বলেন, ‘বঙ্গবন্ধু পরিবারের সকলে রাজনীতি করতেন এবং পড়াশোনা করতেন। প্রধানমন্ত্রী শেখ হাসিনা ইডেন কলেজে রাজনীতি ও লেখাপড়ার পাশাপাশি বেহালা বাজাতেন। ‘


দীপু মনি বলেন, ‘বঙ্গমাতা শেখ ফজিলাতুন নেছা মুজিবের প্রাতিষ্ঠানিক শিক্ষা অল্প হলেও বই পড়ার প্রতি তার আগ্রহ ছিলো।  আমরা যদি সেই সময়টায় দেখি— একজন মানুষ স্বল্প শিক্ষিতা, প্রাতিষ্ঠানিক তেমন কোনো শিক্ষা পাননি, ১০ বছর বয়সে বাড়িতেই পড়েছেন।  নিজে গিয়ে নিউ মার্কেট থেকে বই কিনে নিয়ে আসতেন।  স্বামী মুজিব যখন জেলাখানা থেকে চিঠি লেখেন, চিঠিতে ছেলেমেয়েদের লেখাপড়ার কথা বলেন— হাসু-কামাল যেন লেখাপড়া করে। একই সঙ্গে তার স্ত্রীকেও বলছেন—তুমি পড়াশোনাটা করবে।  বঙ্গমাতার শুধু পড়াশোনা করার আগ্রহ ছিলো তাই নয়, বঙ্গবন্ধু তাকে পড়াশোনায় অনুপ্রাণিত করতেন।  ক’টি বাড়িতে এমনটা দেখবো যে. রাজনীতিক স্বামী (বঙ্গবন্ধু) পড়ছেন, শুধু আমাদের ইতিহাস নয়, সারা বিশ্বের সাহিত্য পড়ছেন, দর্শন পড়ছেন।  আমরা দেখি বঙ্গবন্ধুর পছন্দ বারট্রান্ড রাসেলের লেখা ইংরেজিতে পড়ছেন এবং সেটা অনুবাদ (বাংলায়) করে স্ত্রীকে শোনাচ্ছেন।’

আলোচনা সভায় মন্ত্রী আরো বলেন, ‘স্বাধীন দেশে শিক্ষার একটি সামগ্রিক দিক নির্দেশনা দিয়ে গেছেন বঙ্গবন্ধু। আমরা যেন তার দেখানো পথে চলতে পারি। ’


অনুষ্ঠানে আরো বক্তব্য রাখেন, বিশ্ববিদ্যালয় মঞ্জুরি কমিশনের (পিএসসি) চেয়ারম্যান অধ্যাপক ড. কাজী শহীদুল্লাহ, কারিগরি ও মাদ্রাসা শিক্ষা বিভাগের সচিব মোঃ আমিনুল ইসলাম খান, ঢাকা শিক্ষা বোর্ডের চেয়ারম্যান অধ্যাপক নেহাল আহমেদ প্রমুখ।
#
খায়ের/নাইচ/রফিকুল/সেলিম/২০২১/২১১০ ঘণ্টা 

তথ্যবিবরণী                                                                                                    নম্বর :  ৪০৮২
 

বিশ্বে বঙ্গবন্ধুর মতো একজন নেতা খুঁজে পাওয়া দুষ্কর
                                         -- মোস্তাফা জব্বার
 

ঢাকা, ১০ ভাদ্র (২৫ আগস্ট) : 


বঙ্গবন্ধু ছিলেন বাঙালি জাতির বড় সম্পদ। বিশ্বে অনেক রাজনীতিক দেখেছি কিন্তু একজন বঙ্গবন্ধুর মতো নেতা খুঁজে পাওয়া দুষ্কর, বলেছেন ডাক ও টেলিযোগাযোগ মন্ত্রী মোস্তাফা জব্বার। স্বাধীনতা সংগ্রাম, দেশপ্রেম কিংবা রাষ্ট্র পরিচালনায় বঙ্গবন্ধুর সাথে তুলনা করার মতো একজনও নেই বলে মন্ত্রী উল্লেখ করেন। তিনি বলেন, ১৯৪৮ সাল থেকে সত্তরের নির্বাচন পর্যন্ত আন্দোলন সংগ্রামের পথবেয়ে একাত্তরের জনযুদ্ধ ছিলো পৃথিবীর ইতিহাসে বিরল। কেবল তাই নয়, বাহাত্তর থেকে পঁচাত্তর তার সাড়ে তিন বছরের শাসনকালে তিনি উপগ্রহ ভূ- কেন্দ্র স্থাপন থেকে শুরু করে প্রাথমিক শিক্ষা জাতীয়করণসহ বাংলাদেশের ভবিষ্যতের ঠিকানা নির্ধারণ করে দিয়ে গেছেন বলে তিনি বলেন।

মন্ত্রী আজ খুলনায় জাতীয় শোক দিবস উপলক্ষ্যে বাংলাদেশ ক্যাবল শিল্প লিমিটেড আয়োজিত আলোচনা সভায় প্রধান অতিথির বক্তৃতায় এসব কথা বলেন।

বাংলাদেশ ক্যাবল শিল্প লিমিটেডের ব্যবস্থাপনা পরিচালক জগদীশ চন্দ্র মন্ডলের সভাপতিত্বে অনুষ্ঠানে কুয়েট’র অধ্যাপক ড. মুস্তফা সারওয়ার মূল প্রবন্ধ উপস্থাপনা করেন। অনুষ্ঠানে বিটিআরসি চেয়ারম্যান শ্যাম সুন্দর সিকদার, বাংলাদেশ স্যাটেলাইট কোম্পানি লিমিটেডের চেয়ারম্যান ড. শাহজাহান মাহমুদ, ডাক ও টেলিযোগাযোগ বিভাগের অতিরিক্ত সচিব মোঃ শাহাদাৎ হোসেন বক্তৃতা করেন।

বঙ্গবন্ধুর মতো দূরদর্শী রাজনীতিবিদ ও রাষ্ট্র নায়ক যুগে যুগে আসেন না উল্লেখ করেন মন্ত্রী বলেন, ডিজিটাল বাংলাদেশের ভিত্তি হিসেবে টিএন্ডটি বোর্ড গঠন, বেতবুনিয়ায় উপগ্রহ ভূ-কেন্দ্র প্রতিষ্ঠা, আইটিইউ, ইউপিইউ’র সদস্যপদ অর্জন, এমনকি খুলনার ক্যাবল শিল্প প্রতিষ্ঠা বঙ্গবন্ধুর হাত ধরেই হয়েছে। সুদীর্ঘকাল আগে কী করে বঙ্গবন্ধু আজ ও আগামী দিনের প্রয়োজনীয়তার কথা ভাবলেন এবং এই সব প্রতিষ্ঠান ভিত্তির ওপর দাঁড় করিয়েছেন তা অভাবনীয়। তিনি বলেন, বঙ্গবন্ধুর দ্বিতীয় বিপ্লব ছিলো অর্থনৈতিক মুক্তির সোপান। একুশ শতকের শিক্ষা, যোগাযোগ প্রযুক্তিসহ শোষণ, বঞ্চনা, বৈষম্যহীন-ক্ষুধা-দারিদ্র্যমুক্ত সোনার বাংলা প্রতিষ্ঠায় তিনি লক্ষ্য নির্ধারণ করে গেছেন। 


১৫ আগস্ট স্বাধীনতা যুদ্ধে পরাজিত শক্তির ষড়যন্ত্রেরই ফসল উল্লেখ করে তিনি বলেন, পঁচাত্তরের পর ৬ বছরের শরণার্থী জীবন ও ৮১ সালে দেশে ফেরার পর ১৫ বছর মরণপণ যুদ্ধ করে ২১ বছরের জঞ্জাল অপসারণ করে বঙ্গবন্ধুর আদর্শের রাজনৈতিক সংগঠন পুনর্গঠন করে শেখ হাসিনার নেতৃত্ত্বেই বঙ্গবন্ধু ঘোষিত অর্থনৈতিক মুক্তির সংগ্রামে বাংলাদেশ আজ ডিজিটাল বাংলাদেশ গড়ার মধ্য দিয়ে বঙ্গবন্ধুর সোনার বাংলা প্রতিষ্ঠার পথে এগিয়ে যাচ্ছে। মন্ত্রী ডিজিটাল বাংলাদেশের মহাসড়ক নির্মাণে টেলিকম বিভাগের ভূমিকা তুলে ধরে বলেন, আমাদের এই অগ্রযাত্রাকে আরো বেগবান করতে হবে। তিনি বলেন, শেখ হাসিনা গ্রাম ও শহরের মধ্যে বৈষম্য দূর করতে কাজ করছেন। বঙ্গবন্ধুর আদর্শের অনুসারীদের প্রধানমন্ত্রী শেখ হাসিনার উন্নয়নের অগ্রযাত্রাকে বেগবান করতে নিরলসভাবে কাজ করে যাওয়ার আহ্বান জানান মন্ত্রী।
#
শেফায়েত/নাইচ/রফিকুল/সেলিম/২০২১/২০৩০ ঘণ্টা 

তথ্যবিবরণী                                                                                                        নম্বর :  ৪০৮১
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ১০ ভাদ্র (২৫ আগস্ট) : 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩৩ হাজার ৬৪০ জনের নমুনা পরীক্ষা করে ৪ হাজার ৯৬৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ৭৭ হাজার ৯৩০ জন। 

 


গত ২৪ ঘণ্টায় ১১৪ জন-সহ এ পর্যন্ত ২৫ হাজার ৬২৭ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৩ লাখ ৮৯ হাজার ৫৭১ জন।

 

#
ফেরদৌস/নাইচ/রফিকুল/সেলিম/২০২১/২০৩০ ঘণ্টা 
তথ্যবিবরণী                                                                                                        নম্বর :  ৪০৮০
 

সরকারি সিদ্ধান্ত বাস্তবায়নে কর্মকর্তা-কর্মচারীদের একনিষ্ঠ কাজ দেশকে এগিয়ে নিচ্ছে
                                                                                        -- তথ্যমন্ত্রী
 

ঢাকা, ১০ ভাদ্র (২৫ আগস্ট) : 


সরকারি সিদ্ধান্ত বাস্তবায়নে কর্মকর্তা-কর্মচারীবৃন্দ একনিষ্ঠভাবে কাজ করছেন বলেই দেশ এগিয়ে যাচ্ছে বলেছেন তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

আজ সচিবালয়ে কর্মকর্তা ও কর্মচারী ঐক্য পরিষদের সভাপতি মোহাম্মদ আলীর সভাপতিত্বে জাতীয় শোক দিবস উপলক্ষ্যে বাংলাদেশ সচিবালয় কর্মকর্তা ও কর্মচারী ঐক্য পরিষদের উদ্যোগে আয়োজিত আলোচনা সভায় তথ্যমন্ত্রী বলেন, ‘সরকারি কর্মকর্তা-কর্মচারীরা সরকারের রাজনৈতিক সিদ্ধান্ত বাস্তবায়নের জন্য একনিষ্ঠভাবে কাজ করছে। কোনো একটা ভুল বিবৃতির জন্য সরকারের রাজনৈতিক অংশের সাথে কর্মকর্তা-কর্মচারীদের ঘনিষ্ঠ সম্পর্ক এবং যে ঘনিষ্ঠভাবে কাজের মাধ্যমে দেশ এগিয়ে যাচ্ছে, তা বিনষ্ট হতে পারে না, হয়নি এবং হবেও না। তাই আপনাদেরকে অনুরোধ জানাবো যে আজকে যেভাবে দেশ এগিয়ে যাচ্ছে এই উন্নয়নের ধারা অব্যাহত রাখতে হবে।’

ড. হাছান বলেন, বঙ্গবন্ধুকে হত্যার পর তাকে ইতিহাসের পাতা থেকে নির্বাসিত করার অপচেষ্টা চালানো হয়েছে, কিন্তু সেই অপচেষ্টাকারীরাই ইতিহাসের পাতা থেকে মুছে যাচ্ছে, এটা ইতিহাসের বিচার। তিনি বলেন, বঙ্গবন্ধুর বাংলাদেশ রচনার সার্থকতা সেখানেই যে, আজ পাকিস্তান আমাদের দিকে তাকিয়ে দীর্ঘশ্বাস ফেলে, আমাদের মতো উন্নতি অর্জন করতে চায়। আর বঙ্গবন্ধুকন্যা শেখ হাসিনার সার্থকতা সেখানেই যে আজকে সমগ্র পৃথিবী বাংলাদেশের উন্নয়ন অগ্রগতির প্রশংসা করে। সরকার যে সিদ্ধান্ত-কর্মসূচি ঘোষণা করে, যে উন্নয়ন প্রকল্পগুলো হাতে নেয়, সেগুলো সচিবালয়ের কর্মকর্তা-কর্মচারীরা অত্যন্ত নিষ্ঠার সাথে বাস্তবায়নের জন্য কাজ করেন। সেকারণেই এই সার্থকতা এসেছে এবং আজকে বাংলাদেশ উন্নয়নের দিক দিয়ে অনেক দেশের সামনে উদাহরণ। 


তথ্যমন্ত্রী এ সময়  দেশের অগ্রগতি প্রসঙ্গে বলেন, আগে ভারতে যখন নির্বাচন হতো তখন কোনো কোনো রাজনৈতিক দলের নেতা বক্তৃতায় মানুষকে বলার চেষ্টা করতো যে বাংলাদেশ থেকে গরিব লোকজন আমাদের দেশে চলে আসবে। স্রষ্টার কৃপায় বাংলাদেশের মানুষ এখন ভারতের মানুষের চেয়ে মাথাপিছু আয়ের দিক দিয়ে ওপরে। আজকে বাংলাদেশের মানুষের মাথাপিছু আয় ২ হাজার ২শ' ২৭ ডলার। আর পাকিস্তান মানুষের মাথাপিছু আয় ১ হাজার ৫শ' ৪৩ ডলার, ভারতের ২ হাজার ৬৪ ডলার। আর এ উন্নয়নের পেছনে সরকারি কর্মকর্তা-কর্মচারীদের কাজের অবদান অনস্বীকার্য, বলেন ড. হাছান। 

#
আকরাম/নাইচ/রফিকুল/সেলিম/২০২১/১৯০০ ঘণ্টা 
তথ্যবিবরণী                                                                                                        নম্বর :  ৪০৭৯
 

ইসলামের প্রচার-প্রসারে বঙ্গবন্ধুর অবদান অপরিসীম
                                  -- যুব ও ক্রীড়া প্রতিমন্ত্রী
 

ঢাকা, ১০ ভাদ্র (২৫ আগস্ট) : 


যুব ও ক্রীড়া প্রতিমন্ত্রী মোঃ জাহিদ আহসান রাসেল বলেছেন, বঙ্গবন্ধু শেখ মুজিবুর রহমান ছিলেন বাংলাদেশে ইসলামের প্রকৃত পরিচর্যাকারী। ইসলামের প্রসারের লক্ষ্যে তিনি ইসলামিক ফাউন্ডেশন প্রতিষ্ঠা করেন। বঙ্গবন্ধুর নির্দেশে সর্বপ্রথম বেতার ও টেলিভিশনে অত্যন্ত গুরুত্বের সঙ্গে পবিত্র কোরান ও তার তাফসির এবং অন্যান্য ধর্মীয় অনুষ্ঠান প্রচারের সুব্যবস্থা করা হয়।  তাবলিগ জামাত বিশ্বব্যাপী ইসলাম প্রচারের জন্য সক্রিয়ভাবে কাজ করে যাচ্ছে।   দেশ-বিদেশ থেকে আগত মেহমানদের ইসলাম প্রচারের সুবিধার্থে তিনি কাকরাইল মসজিদ সম্প্রসারণের ব্যবস্থা করে দেন। তাবলিগ জামাতের বিশ্ব ইজতেমা শান্তিপূর্ণভাবে সমাধা করার জন্য বঙ্গবন্ধু 'স্থায়ী বন্দোবস্ত' হিসেবে তুরাগ নদের তীরবর্তী জায়গাটি প্রদান করেন। বঙ্গবন্ধুর নেতৃত্বেই ওআইসি’র সদস্যপদ লাভ হয়।  

প্রতিমন্ত্রী আজ তুরস্কের ইস্তাম্বুলে দুইদিন ব্যাপী ইসলামিক কো-অপারেশন ইয়্যুথ ফোরাম-এর ৪র্থ সাধারণ অধিবেশনের উদ্বোধনী অনুষ্ঠানে ভার্চুয়াল প্ল্যাটফর্মে যুক্ত হয়ে  সম্মানিত অতিথির বক্তব্যে এসব কথা বলেন।  এসময়ে প্রধান অতিথি হিসেবে উপস্থিত ছিলেন তুরস্কের রাষ্ট্রপতি রিসেপ তাইয়্যিপ এরদোয়ান।  


প্রতিমন্ত্রী  বলেন, বঙ্গবন্ধু যেমন একটি স্বাধীন-সার্বভৌম রাষ্ট্রের মহান স্থপতি, তেমনি বাংলাদেশে সরকারি পৃষ্ঠপোষকতায় ইসলামের প্রচার-প্রসারের স্থপতিও তিনি। জাতীয় পর্যায়ে ঈদে মিলাদুন্নবী (সা) পালন, বাংলাদেশ মাদ্রাসা শিক্ষা বোর্ড পুনর্গঠনসহ বঙ্গবন্ধু হজ পালনের জন্য সরকারি অনুদানের ব্যবস্থা করেন এবং হজ ভ্রমণে কর রহিত করেন। বঙ্গবন্ধু সর্বপ্রথম আইন করে মদ, জুয়া, জুয়াসহ  ইসলামবিরোধী সকল কার্যকলাপ কঠোরভাবে নিষিদ্ধ ঘোষণা করেন। 


প্রতিমন্ত্রীর আরো বলেন, বঙ্গবন্ধু কন্যা তার পিতার পথ ধরে ১০ হাজার কোটি টাকা ব্যয়ে একযোগে দেশব্যাপী ৫৬০টি মডেল মসজিদ নির্মাণের মধ্যে দিয়ে  বিশ্বে এক অনন্য দৃষ্টান্ত স্হাপন করেছেন। 


অনুষ্ঠানে আইসিওয়াইএফ’র সভাপতি তাহা আয়হানের সভাপতিত্বে বিশেষ অতিথি হিসাবে ইসলামি সহযোগী সংস্থা (ওআইসি)-এর মহাসচিব ড. ইউসেফ আল-ওথাইমিনসহ বিভিন্ন দেশের মন্ত্রীরা বক্তব্য রাখেন।
#
আরিফ/নাইচ/রফিকুল/সেলিম/২০২১/১৯০০ ঘণ্টা 
তথ্যবিবরণী                                                                                                        নম্বর :  ৪০৭৮
 

কুষ্টিয়া জেলায় অসহায় মানুষের মাঝে ত্রাণ বিতরণ অব্যাহত
 

ঢাকা, ১০ ভাদ্র (২৫ আগস্ট) : 


কোভিড-১৯ এর চলমান সংক্রমণের মধ্যে কুষ্টিয়া জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রীর উপহার হিসেবে সরকারি ত্রাণসামগ্রী বিতরণ অব্যাহত রয়েছে।

কুষ্টিয়া জেলা প্রশাসনের উদ্যোগে আজ ত্রাণকার্যে (নগদ অর্থ) বিতরণ কর্মসূচির আওতায় ১ হাজার ২৫৫টি উপকারভোগী পরিবারের মধ্যে নগদ ৪ লাখ ১৮ হাজার টাকা এবং ত্রাণকার্যে (চাল) বিতরণ কর্মসূচির আওতায় ১ হাজার ২০০টি উপকারভোগী পরিবারের মাঝে ১২ মেট্রিক টন চাল বিতরণ করা হয়েছে। 

এছাড়া,  ৩৩৩ হেল্পলাইনে ফোন করার পর ১৪১টি পরিবারের মাঝে ত্রাণ বিতরণ করা হয়েছে।
#
দীপংকর/নাইচ/রফিকুল/সেলিম/২০২১/১৮৩০ ঘণ্টা 
তথ্যবিবরণী                                                                                                        নম্বর :  ৪০৭৭
 

শ্রমিক কল্যাণ তহবিলে  লভ্যাংশের দুই কোটি ২০ লাখ টাকা জমা দিলো ম্যারিকো বাংলাদেশ
 

ঢাকা, ১০ ভাদ্র (২৫ আগস্ট) : 


শ্রম ও কর্মসংস্থান মন্ত্রণালয়ের অধীন বাংলাদেশ শ্রমিক কল্যাণ ফাউণ্ডেশন তহবিলে গত এক বছরের লভ্যাংশের নিদিষ্ট অংশ দুই কোটি ২০ লাখ ৭৫ হাজার টাকা জমা দিয়েছে বহুজাতিক কোম্পানি ম্যারিকো বাংলাদেশ লিমিটেড।
 
আজ সচিবালয়ে প্রতিমন্ত্রী বেগম মন্নুজান সুফিয়ানের সাথে কোম্পানির লিগ্যাল অ্যান্ড কর্পোরেট অ্যাফেয়ার্স পরিচালক ক্রিস্টাবেল র‌্যান্ডলফের নেতৃত্বে চার সদস্যের একটি প্রতিনিধিদল দেখা করে লভ্যাংশের দুই কোটি ২০ লাখ ৭৫ হাজার ৮৮৭ টাকার একটি চেক প্রতিমন্ত্রীর হাতে তুলে দেন।

বাংলাদেশ শ্রম আইন অনুযায়ী দেশি-বিদেশি কোম্পানি/প্রতিষ্ঠানের বছর শেষে মোট লাভের ৫ ভাগের এক দশমাংশ শ্রম ও কর্মসংস্থান মন্ত্রণালয়ের অধীন বাংলাদেশ শ্রমিক কল্যাণ ফাউন্ডেশন তহবিলে জমা দেওয়ার বিধান রয়েছে। এপর্যন্ত দেশি-বিদেশি/বহুজাতিক মিলে ২০৯টি কোম্পানি/প্রতিষ্ঠান এতহবিলে নিয়মিত লভ্যাংশ জমা দিয়ে আসছে। আজ পর্যন্ত এই তহবিলে প্রায় ৫৬৯ কোটি টাকা জমা হয়েছে। এই তহবিল থেকে প্রতিষ্ঠানিক-অপ্রতিষ্ঠানিক খাতের শ্রমিকদের কর্মস্থলে দুর্ঘটনাজনিত মৃত্যু, আহত, দুরারোগ্য ব্যাধিতে আক্রান্ত শ্রমিকের চিকিৎসা এবং তাদের মেধাবী সন্তানদের উচ্চ শিক্ষায় সহায়তা দেয়া হয়।

চেক হস্তান্তর অনুষ্ঠানে মন্ত্রণালয়ের অতিরিক্ত সচিব এবং বাংলাদেশ শ্রমিক কল্যাণ ফাউন্ডেশনের মহাপরিচালক বেগম জেবুন্নেছা করিম, ম্যারিকো বাংলাদেশ লিমিটেডের চিফ ফিনানসিয়াল অফিসার ইলিয়াস আহমেদ, হেড অভ্‌ একাউন্টিং আতিয়ার রহমান এবং লিগ্যাল এন্ড কর্পোরেট অ্যাফেয়ার্স ম্যানেজার আকিব আল রাব্বি-সহ মন্ত্রণালয়ের অন্যান্য সংশ্লিষ্ট কর্মকর্তাগণ উপস্থিত ছিলেন।
#
আকতারুল/নাইচ/রফিকুল/সেলিম/২০২১/১৮৩০ ঘণ্টা 
তথ্যবিবরণী                                                                                                     নম্বর :  ৪০৭৬
 

ভূমি ভবন পরিদর্শন করলেন ভূমিমন্ত্রী
 

ঢাকা, ১০ ভাদ্র (২৫ আগস্ট) : 


প্রধানমন্ত্রী শেখ হাসিনা রাজধানীর তেজগাঁওয়ে অবস্থিত ভূমি ভবন কমপ্লেক্স আগামী মাসে  উদ্বোধন করতে পারেন বলে জানান ভূমিমন্ত্রী সাইফুজ্জামান চৌধুরী। আজ ভবনের সর্বশেষ অগ্রগতি কার্যক্রম পরিদর্শন করার সময় তিনি এ তথ্য জানান।

এ সময় ভূমি ভবনের প্রকল্প পরিচালক ও গণপূর্ত প্রকল্প সার্কেল-১-এর তত্ত্বাবধায়ক প্রকৌশলী মোঃ খালেদ হোসেন ভূমিমন্ত্রীকে ভূমি ভবনের সর্বশেষ অগ্রগতি সম্পর্কে অবগত করেন। এসময় প্রকল্প পরিচালক মন্ত্রীকে জানান ভূমি ভবন এখন দাপ্তরিক কর্মকাণ্ড পরিচালনার জন্য পুরোপুরি প্রস্তুত।

ভূমি মন্ত্রণালয়ের আওতাভুক্ত ভূমি সংস্কার বোর্ড, ভূমি আপিল বোর্ড এবং ভূমি রেকর্ড ও জরিপ অধিদপ্তর ঢাকা শহরের ভিন্ন ভিন্ন জায়গায় অবস্থিত। ভূমি মন্ত্রণালয়ের আওতাভুক্ত বিভিন্ন দপ্তর, সংস্থা ছাড়াও ভূমি মন্ত্রণালয়ের আওতায় বাস্তবায়নাধীন বিভিন্ন প্রকল্পের কার্যালয় ও একটি আধুনিক রেকর্ড রুমের সংস্থান এ ভূমি ভবন কমপ্লেক্সে রাখা হয়েছে। উক্ত অফিসগুলো একই ভবনে অবস্থানের ফলে ভূমি সংক্রান্ত সেবাদান ও সেবাগ্রহণ প্রক্রিয়া সহজতর হবে। উল্লেখ্য ভবনটিতে বিশেষ ব্যবস্থা হিসেবে স্যুয়ারেজ ট্রিটমেন্ট প্লান্ট স্থাপন করা হয়েছে।

ভূমি ভবন কমপ্লেক্সে জাতির পিতা বঙ্গবন্ধু শেখ মুজিবুর রহমানের মুর‌্যাল, বঙ্গবন্ধু কর্নার ও কর্মজীবী মায়ের সুবিধার্থে একটি ডে-কেয়ার সেন্টার স্থাপন করা হয়েছে।

প্রকল্পটির প্রাক্কলিত ব্যয় প্রায় ১৮০ কোটি টাকা। নির্মিত ভবনটি ২টি বেজমেন্টসহ মোট ১৩ তলা বিশিষ্ট। মূল ভবনটির নির্মাণ এরিয়া প্রায় ৩২,২০০ বর্গ মিটার।

এ সময় উপস্থিত ছিলেন ভূমি সচিব মোঃ মোস্তাফিজুর রহমান পিএএ, ভূমি সংস্কার বোর্ডের ভারপ্রাপ্ত চেয়ারম্যান যাহিদা খানম, ভূমি রেকর্ড ও জরিপ অধিদপ্তরের মহাপরিচালক মোঃ মোয়াজ্জেম হোসেন, ভূমি মন্ত্রণালয়ের অতিরিক্ত সচিব প্রদীপ কুমার দাস, গণপূর্ত অধিদপ্তরের তত্ত্বাবধায়ক প্রকৌশলী সতীনাথ বসাক, তত্ত্বাবধায়ক প্রকৌশলী মোঃ মাহবুবুর রহমান, ভূমি মন্ত্রণালয় ও এর আওতাভুক্ত দপ্তর/সংস্থা ও গণপূর্ত অধিদপ্তরের সংশ্লিষ্ট কর্মকর্তাবৃন্দ।
#
আসলাম/নাইচ/রফিকুল/সেলিম/২০২১/১৭১০ ঘণ্টা 
তথ্যবিবরণী                                                                                                        নম্বর :  ৪০৭৫
 

বঙ্গবন্ধুর জীবনাদর্শই উন্নত সোনার বাংলা নির্মাণের ভিত্তি
                                             -- বিদ্যুৎ প্রতিমন্ত্রী
 

ঢাকা, ১০ ভাদ্র (২৫ আগস্ট) : 


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, বঙ্গবন্ধুর জীবনাদর্শই উন্নত সোনার বাংলা নির্মাণের ভিত্তি। রূপকল্প-২০২১, রূপকল্প-২০৪১ সেই ভিত্তির ওপর দাঁড়িয়েই বংলাদেশকে সমৃদ্ধ উন্নত দেশে পরিণত করবে। 

প্রতিমন্ত্রী আজ অনলাইনে মুজিববর্ষ উপলক্ষ্যে নর্থ-ওয়েস্ট পাওয়ার জেনারেশন কোম্পানি লিমিটেডের ঢাকার কর্পোরেট অফিসে ‘মুজিব কর্নার’ উদ্বোধন অনুষ্ঠানে প্রধান অতিথির বক্তব্যে এসব কথা বলেন। 

নসরুল হামিদ বলেন, জাতির পিতা বঙ্গবন্ধু শেখ মুজিবুর রহমানের অবদান যতই প্রচার-প্রকাশ হবে নতুন প্রজন্মের মাঝে ততই দেশ-প্রেম বিকশিত হবে। বাংলাদেশে শতভাগ বিদ্যুতায়ন প্রায় সম্পন্ন হয়েছে। এ বিশাল কর্মযজ্ঞে নর্থ-ওয়েস্ট পাওয়ার জেনারেশন কোম্পানি লিমিটেড এর অবদানও প্রশংসনীয়। 

প্রতিমন্ত্রী এ সময় বলেন, ২০৪১ সালের উন্নত-সমৃদ্ধ বাংলাদেশের প্রতিচ্ছবি কল্পনা করেই বিদ্যুৎ উৎপাদন, সঞ্চালন ও বিতরণ ব্যবস্থা সাজাতে হবে। গ্রাহক সেবাকে প্রাধান্য দিয়েই পরিকল্পনা গ্রহণ করতে হবে। বিদ্যুৎ ও জ্বালানি সাশ্রয়েও সমন্বিত পদক্ষেপ গ্রহণ প্রয়োজন। 

নর্থ-ওয়েস্ট পাওয়ার জেনারেশন কোম্পানি লিমিটেডের চেয়ারম্যান ও বিদ্যুৎ সচিব মোঃ হাবিবুর রহমানের সভাপতিত্বে অনুষ্ঠানে অন্যান্যের মাঝে বাংলাদেশ বিদ্যুৎ উন্নয়ন বোর্ড (পিডিবি)-এর চেয়ারম্যান প্রকৌশলী মোঃ বেলায়েত হোসেন ও নর্থ-ওয়েস্ট পাওয়ার জেনারেশন কোম্পানি লিমিটেডের  প্রধান নির্বাহী কর্মকর্তা প্রকৌঃ এ এম খোরশেদুল আলম সংযুক্ত থেকে বক্তব্য রাখেন। 
#
আসলাম/নাইচ/রফিকুল/সেলিম/২০২১/১৭০০ ঘণ্টা 
তথ্যবিবরণী  



                                                                          নম্বর : ৪০৭৪

আমদানিনির্ভর পণ্যের যৌক্তিক মূল্য নিশ্চিতে পদক্ষেপ নেয়া হয়েছে

                                                               - বাণিজ্যসচিব

ঢাকা, ১০ ভাদ্র (২৫ আগস্ট) : 

বাণিজ্যসচিব তপন কান্তি ঘোষ বলেছেন, দেশে চাউল, ভোজ্য তেল, চিনি, পেঁয়াজ, আদা, রসুন মসলাসহ সকল নিত্যপ্রয়োজনীয় পণ্যের মজুদ এবং সরবরাহ স্বাভাবিক রয়েছে। আন্তর্জাতিক বাজার দরের সাথে সামন্জস্য রেখে যৌক্তিক মূল্য নিশ্চিত করতে বাণিজ্য মন্ত্রণালয় কাজ করছে। জাতীয় ভোক্তা অধিকার সংরক্ষণ অধিদপ্তর দেশব্যাপী বাজার মনিটরিং এবং অভিযান জোরদার করেছে। আমদানিনির্ভর পণ্যের মূল্য যৌক্তিক পর্যায়ে রাখার জন্য সরকার প্রয়োজনীয় পদক্ষেপ নিয়েছে।   

বাণিজ্যসচিব  আজ সচিবালয়ে  বাণিজ্য মন্ত্রণালয় আয়োজিত নিত্যপ্রয়োজনীয় পণ্যের মজুদ, সরবরাহ, আমদানি, মূল্য পরিস্থিতি স্বাভাবিক এবং স্থিতিশীল রাখার লক্ষ্যে আয়োজিত সভায় সভাপতির বক্তৃতায় এসব কথা বলেন।


বাণিজ্যসচিব বলেন, বাজারে যাতে পণ্য সরবরাহে কোন ধরনের ঘাটতি বা ব্যাঘাত সৃষ্টি না হয় অথবা কৃত্তিম উপায়ে পণ্যের সংকট সৃষ্টি করা না হয়, সে বিষয়ে সরকার পদক্ষেপ নিয়েছে। বাণিজ্য মন্ত্রণালয় টিসিবি’র মাধ্যমে ভর্তুকি মূল্যে নিত্যপ্রয়োজনীয় পণ্য খোলা বাজারে বিক্রয় অব্যাহত রেখেছে। গতবছরের চেয়ে এবার প্রায় আড়াইগুণ বেশি পণ্য বিক্রয় করা হচ্ছে। অন্যায়ভাবে পণ্যর মজুত করলে বা কৃত্তিম উপায়ে মূল্য বৃদ্ধির চেষ্টা করা হলে সরকার আইন মোতাবেক যথাযথ ব্যবস্থা গ্রহণ করবে বলে জানান তিনি।


বাণিজ্যসচিব আরো জানান, বাজারে চাউলের সরবরাহ ও মূল্য স্বাভাবিক রাখতে সরকার চাউল আমদানি শুরু করেছে এবং আমদানি শুল্ক কমানো হয়েছে।  আমদানিকৃত  ভোজ্য তেল এবং চিনির যৌক্তিক মূল্য নিশ্চিত করতে মনিটরিং জোরদার করা হয়েছে।

সভায় বাংলাদেশ প্রতিযোগিতা কমিশনের চেয়ারপার্সন এবং সাবেক সিনিয়র সচিব মো. মফিজুল ইসলাম ও জাতীয় ভোক্তা অধিকার সংরক্ষণ অধিদপ্ততরের মহাপরিচালক বাবলু কুমার সাহাসহ সংশ্লিষ্ট দপ্তর ও সংস্থার প্রতিনিধিগণ উপস্থিত ছিলেন।

#

লতিফ/অনসূয়া/শাম্মী/কুতুব/২০২১/১৬২৫ ঘণ্টা 
তথ্যবিবরণী                                                                                                                  নম্বর : ৪০৭৩

বিজেএমসি'র বন্ধ  মিলসমূহে বিনিয়োগ করতে আগ্রহী সৌদি আরব
ঢাকা, ১০ ভাদ্র (২৫ আগস্ট) : 


বাংলাদেশ পাটকল করপোরেশন (বিজেএমসি)’র বন্ধ মিলসমূহ পুনরায় চালু করে পাটপণ্য উৎপাদনে বিনিয়োগ করতে আগ্রহ প্রকাশ করেছে সৌদি আরব। 

বস্ত্র ও পাট মন্ত্রী গোলাম দস্তগীর গাজী, বীরপ্রতীক এর সাথে আজ সচিবালয়ে তাঁর অফিসকক্ষে সৌদি আরবের রাষ্ট্রদূত ইসসা বিন ইউসেফ আল দাহিলান সাক্ষাৎ করতে আসলে এ কথা বলেন। বৈঠকে বস্ত্র ও পাট  মন্ত্রণালয়ের সচিব মো. আবদুল মান্নান উপস্থিত ছিলেন।

আলোচনায় বস্ত্র ও পাট মন্ত্রী গোলাম দস্তগীর গাজী, বীরপ্রতীক, সৌদি আরব রাষ্ট্রদূতকে জানান, সৌদি আরব বাংলাদেশের বন্ধুপ্রতীম দেশ। সৌদি আরব বস্ত্র ও পাটখাতে ব্যবসা-বাণিজ্যের সম্প্রসারণে আরো অধিক পরিমাণে বিনিয়োগ করবে বলে তিনি আশা ব্যক্ত করেন। মন্ত্রী সৌদি আরবের রাষ্ট্রদূতকে আশ্বস্ত করে বলেন, বাংলাদেশে বিশ্বের সেরা মানের পাট উৎপাদিত  হয় এবং এ পাট থেকে এখন উচ্চমানের ও আকর্ষণীয় বহুমুখী পাটপণ্য উৎপাদিত হচ্ছে। পাটপণ্য সম্পূর্ণরূপে পরিবেশবান্ধব। সৌদি আরবে সম্প্রতি পরিবেশ সচেতনতা বৃদ্ধি পাওয়াতে সে দেশে বহুমুখী পাটপণ্যের চাহিদা বহুগুণে বেড়েছে। বিশ্বের বিভিন্ন দেশে বহুমুখী পাটপণ্য রপ্তানি হয়। এর মধ্যে অন্যতম দেশ হচ্ছে সৌদি আরব। বাংলাদেশ ভবিষ্যতে আরো অধিক পরিমাণে বহুমুখী পাটজাত পণ্য সৌদি আরবে রপ্তানি করতে ইচ্ছুক। 

রাষ্ট্রদূত ইসসা বিন ইউসেফ আল দাহিলান জানান, সৌদি আরব আন্তরিকভাবে বিশ্বাস করে বাংলাদেশ তাদের বন্ধুপ্রতীম দেশ। সেজন্য সৌদি আরব  বাংলাদেশের বস্ত্র ও পাটখাতে ব্যবসা-বাণিজ্যের সম্প্রসারণ ও উন্নয়ন ঘটাতে আগ্রহী। 


সাক্ষাতকালে বন্ধুপ্রতীম দু'দেশের মধ্যে সৌহার্দ্যপূর্ণ সম্পর্ক ছাড়াও বাংলাদেশের অর্থনৈতিক অগ্রযাত্রাসহ দ্বিপাক্ষিক স্বার্থসংশ্লিষ্ট বিভিন্ন বিষয় নিয়ে আলোচনা হয়। 

#
সৈকত/অনসূয়া/শাম্মী/রেজ্জাকুল/শামীম/২০২১/১৫৩৭ ঘণ্টা 
তথ্যবিবরণী  



                                                                            নম্বর : ৪০৭২
বড় কোম্পানিগুলোকে কৃষিপণ্যের প্রক্রিয়াজাতকরণে বিনিয়োগ করতে হবে

                                                                            - কৃষিমন্ত্রী
ঢাকা, ১০ ভাদ্র (২৫ আগস্ট) : 


কৃষিপণ্যের সঠিক বিপণনের জন্য দেশের বড় বড় কোম্পানিগুলোকে কৃষিপণ্যের প্রক্রিয়াজাতকরণে বিনিয়োগ করার আহ্বান জানিয়েছেন কৃষিমন্ত্রী ড. মো: আব্দুর রাজ্জাক। তিনি বলেন, মহামারিকালেও চালের রেকর্ড উৎপাদন হয়েছে। অন্যান্য ফসলের উৎপাদনও বেড়েছে। উৎপাদনে কোন সমস্যা নেই, কিন্তু বিপণন ও সরবরাহ ব্যবস্থা কিছুটা ব্যাহত হয়েছে। কৃষি প্রক্রিয়াজাতকরণে বড় বড় কোম্পানিগুলো এগিয়ে না আসলে সুষ্ঠু ও টেকসই বিপণন ব্যবস্থা গড়ে তোলা যাবে না।

মন্ত্রী আজ সচিবালয়ে ঢাকা চেম্বার অভ্ কমার্স অ্যান্ড ইন্ডাস্ট্রি (ডিসিসিআই) আয়োজিত ‘মহামারিতে খাদ্য নিরাপত্তা এবং সরবরাহ নিশ্চিতকরণ’ শীর্ষক আলোচনা সভায় ভার্চুয়ালি প্রধান অতিথির বক্তৃতায় এসব কথা বলেন।

মন্ত্রী আরো বলেন, এ বছর আম ও আলুর উৎপাদন বেশি। উৎপাদন বেশি হলে বিপণনে সমস্যা দেখা দেয়। তবে প্রক্রিয়াজাত করে আমের জুস, জেলি, আলুর চিপস প্রভৃতি ব্যাপকহারে করতে পারলে বিপণনের সমস্যা সমাধান হবে। কৃষকেরা ভাল দাম পাবে। এক্ষেত্রে এফবিসিসিআই ও ডিসিসিআইকে কৃষি প্রক্রিয়াজাতকরণে বিনিয়োগে এগিয়ে আসতে হবে।


কৃষিমন্ত্রী বলেন, প্রধানমন্ত্রী শেখ হাসিনার নেতৃত্বে বর্তমান সরকার নিরাপদ ও মানসম্পন্ন খাদ্য নিশ্চিতে অত্যন্ত গুরুত্ব দিয়ে কাজ করছে। এক্ষেত্রে বিএসটিআই ও বাংলাদেশ নিরাপদ খাদ্য কর্তৃপক্ষকে আরো শক্তিশালী ভূমিকা পালন করতে হবে। কৃষিপণ্যের রপ্তানি বৃদ্ধি এবং মানসম্পন্ন পণ্যের রপ্তানি নিশ্চিত করতে ঢাকার শ্যামপুরে ‘কেন্দ্রীয় প্যাকিং হাউজ’ আধুনিকায়নে ১৫৬ কোটি টাকার একটি প্রকল্প একনেকে অনুমোদিত হয়েছে বলেও এ সময় উল্লেখ করেন কৃষিমন্ত্রী।

খাদ্যসচিব ড. মোছাম্মৎ নাজমানারা খানুম ও বিএসটিআইর মহাপরিচালক ড. মো: নজরুল আনোয়ারসহ সংশ্লিষ্ট ব্যক্তিবর্গ ওয়েবিনারে বক্তব্য রাখেন। মূল প্রবন্ধ উপস্থাপন করেন বাংলাদেশ কৃষি বিশ্ববিদ্যালয়ের অধ্যাপক ড. বোরহান উদ্দিন।
#

কামরুল/অনসূয়া/শাম্মী/রেজ্জাকুল/কুতুব/২০২১/১৪৫০ ঘণ্টা 

তথ্যবিবরণী  



                                                                            নম্বর : ৪০৭১

আফগানিস্তানে দীর্ঘস্থায়ী শান্তি প্রতিষ্ঠার জন্য সকল পক্ষকে অর্থপূর্ণ সংলাপে অংশ নেওয়ার আহ্বান

জেনেভা, ২৫ আগস্ট :


আফগানিস্তানে টেকসই শান্তি প্রতিষ্ঠার জন্য জাতীয় সার্বভৌমত্ব ও আঞ্চলিক অখণ্ডতার ভিত্তিতে আফগান নেতৃত্বে একটি অন্তর্ভুক্তিমূলক রাজনৈতিক সংলাপ জরুরি। গতকাল জেনেভায় জাতিসংঘ মানবাধিকার পরিষদে আফগানিস্তানের চলমান মানবাধিকার পরিস্থিতির ওপর অনুষ্ঠিত ৩১তম বিশেষ অধিবেশনে জেনেভাস্থ জাতিসংঘে নিযুক্ত বাংলাদেশের রাষ্ট্রদূত ও স্থায়ী প্রতিনিধি মোঃ মোস্তাফিজুর রহমান এ কথা বলেন।       

একটি অস্থিতিশীল আফগানিস্তান আঞ্চলিক এবং বৈশ্বিক শান্তি ও নিরাপত্তার জন্য মারাত্মক হুমকি হিসেবে উল্লেখ করে রাষ্ট্রদূত রহমান বলেন, বাংলাদেশ আফগানিস্তানকে একটি শান্তিপূর্ণ, স্থিতিশীল, সমৃদ্ধ, দায়িত্বশীল ও কার্যকর রাষ্ট্র হিসেবে দেখতে চায়। এ সময় তিনি একটি ভ্রাতৃপ্রতিম ও বন্ধুত্বপূর্ণ দেশ হিসেবে আফগানিস্তানের পুনর্গঠন ও আর্থসামাজিক উন্নয়নে বাংলাদেশের অবদান রাখার প্রতিশ্রুতি পুনর্ব্যক্ত করেন। এছাড়া, তিনি দক্ষিণ এশিয়া অঞ্চলে আরেকটি মানবিক বিপর্যয় এড়ানোর জন্য জাতিসংঘকে সুনির্দিষ্ট পদক্ষেপ নেওয়ার আহ্বান জানান।     


ইসলামী সহযোগিতা সংস্থা (ওআইসি) ও ইউরোপীয় ইউনিয়নের সদস্য দেশগুলোসহ শতাধিক দেশের অনুরোধে জাতিসংঘ মানবাধিকার পরিষদের এই বিশেষ অধিবেশন আহ্বান করা হয়। অধিবেশন শেষে ‘ইসলামী প্রজাতন্ত্র আফগানিস্তানে মানবাধিকার উন্নয়ন ও সুরক্ষা জোরদারকরণ’ শীর্ষক একটি প্রস্তাব সর্বসম্মতিক্রমে গৃহীত হয়।   

#

অনসূয়া/শাম্মী/কুতুব/২০২১/১০৩০ ঘণ্টা 

তথ্যবিবরণী                                                                                                                 নম্বর :  ৪০৭০
ডিজিটাল বাংলাদেশের পরবর্তী পদক্ষেপ ক্যাশলেস সোসাইটি প্রতিষ্ঠা করা

                                                               -সজীব ওয়াজেদ জয়

ঢাকা, ১০ ভাদ্র (২৫ আগস্ট) : 


প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা সজীব ওয়াজেদ জয় বলেছেন, ডিজিটাল বাংলাদেশের পরবর্তী পদক্ষেপ ক্যাশলেস সোসাইটি প্রতিষ্ঠা করা। যা সমাজ থেকে দুর্নীতি হ্রাসে গুরুত্বপূর্ণ ভূমিকা পালন করবে।  তিনি বলেন, আওয়ামী লীগ সরকারের স্বপ্ন ভবিষ্যৎ বাংলাদেশ হবে সম্পূর্ণ ডিজিটাল।


আইসিটি বিষয়ক উপদেষ্টা গতকাল প্রবাস থেকে রেমিট্যান্স প্রেরণের পেমেন্টে নেটওয়ার্ক সার্ভিস ‘ব্লেজ’ এর উদ্বোধন উপলক্ষ্যে ডিজিটাল প্ল্যাটফর্মে যুক্ত হয়ে প্রধান অতিথির বক্তৃতায় এসব কথা বলেন।


সজীব ওয়াজেদ বলেন, দেশের প্রায় ৫ কোটি মানুষের ব্যাংক অ্যাকাউন্ট নেই। যাদের অধিকাংশই গ্রামের মানুষ। তাদের কাছে নগদ টাকা থাকায় চুরি ও দুর্নীতি হওয়ার সম্ভাবনা থাকে। কিন্তু ক্যাশলেস সোসাইটি প্রতিষ্ঠা করা হলে মানুষের হাতে নগদ টাকা রাখার কোন প্রয়োজন নেই। ফলে চুরি ও দুর্নীতির কোন সম্ভাবনাও নেই।


আইসিটি উপদেষ্টা বলেন আওয়ামী লীগ সরকার বর্তমানের ওপরে দাঁড়িয়ে বাংলাদেশ ১০ বছর পরে উন্নয়নের কোন স্তরে পৌঁছাবে সেই পরিকল্পনা গ্রহণ ও তার বাস্তবায়ন করে। এ প্রসঙ্গে তিনি ডিজিটাল বাংলাদেশ বাস্তবায়নের উদাহরণ টেনে বলেন সরকার ইউনিয়ন পর্যন্ত অপটিক্যাল ফাইবার ক্যাবল লাইন স্থাপন, ভিডিও কনফারেন্সিং সিস্টেম চালু ,স্বাস্থ্য ক্লিনিকে ভিডিও কনফারেন্সিং সিস্টেম, শিক্ষা প্রতিষ্ঠান ডিজিটাল ল্যাব প্রতিষ্ঠা সহ বিভিন্ন কার্যক্রম বাস্তবায়ন করায়  করোনা মহামারি কালেও আমরা প্রায় সব কিছু সচল রাখতে পেরেছি। কিন্তু  ডিজিটাল সিস্টেম কার্যকর না থাকায় বিশ্বের অনেক ধনী দেশ করোনাকালীন সংকট মোকাবিলায় আমাদের থেকে পিছিয়ে।


‘ব্লেজ’ পেমেন্ট নেটওয়ার্ক সার্ভিসের সুবিধার কথা উল্লেখ করে তিনি বলেন, প্রচলিত ধারার ব্যাংকিং কার্যক্রমের নানা ধরনের সীমাবদ্ধতা রয়েছে। যেমন সপ্তাহে ৫দিন ব্যাংক খোলা। আবার বিদেশে যখন দিন তখন বাংলাদেশে তখন রাত। এসব সীমাবদ্ধতার কারণে বিদেশ থেকে টাকা পাঠাতে নানা ঝামেলা পোহাতে হয়। ‘ব্লেজ’ পেমেন্ট নেটওয়ার্ক সার্ভিসে এই সীমাবদ্ধতা নেই। যে কোন দিনে যে কোন সময়ে ৫ সেকেন্ডে প্রেরিত টাকা গ্রাহকের অ্যাকাউন্টে জমা হয়ে যাবে।  


বিশেষ অতিথির বক্তৃতায় তথ্য যোগাযোগ প্রযুক্তি প্রতিমন্ত্রী জুনাইদ আহমেদ পলক বলেন, সজীব ওয়াজেদ জয় সামনে থেকে ডিজিটাল বাংলাদেশ বাস্তবায়নে নেতৃত্ব দিয়েছেন বলেই আজ আমরা বৈশ্বিক মহামারি করোনা  মোকাবিলায়  সক্ষম হয়েছি। তাঁর নির্দেশেই পরিচয় গেটওয়ে, সুরক্ষা অ্যাপস, সেন্ট্রাল এইডস ম্যানেজমেন্ট সিস্টেম, জরুরি সেবা কলসেন্টার ৯৯৯ ও ৩৩৩ চালু হয়েছিল বলেই আমরা করোনা মহামারি সময় মানুষের জীবন রক্ষা করতে সক্ষম হয়েছি। শিক্ষা, স্বাস্থ্য, বিনোদন, প্রশাসনিক কাজ সহ প্রায় সবকিছু চলমান রাখা সম্ভব হয়েছে। এছাড়াও অর্থনীতিতে ইতিবাচক প্রবৃদ্ধির ধারা অব্যাহত ছিল উল্লেখ করে প্রতিমন্ত্রী বলেন, করোনার আগে আমাদের মাথাপিছু আয় ছিল ১৯০০ মার্কিন ডলার যা ২০২০ সালে ২২২৭ ডলারে উন্নীত হয়।


তিনি বলেন, ই-নথি চালু হওয়ার পর থেকে এ পর্যন্ত ২ কোটির অধিক ফাইল নিষ্পত্তি হয়েছে। ভার্চুয়াল কোর্টে  ২ লক্ষ ৫০ হাজার জামিন শুনানি হয়েছে। বর্তমানে ১১ হাজার সরকারি দপ্তর পেপারলেস অফিসের সাথে যুক্ত। ২০২১ সালের মধ্যে ইন্টার  অপারেল ডিজিটাল ট্রানজেকশন প্ল্যাটফর্ম চালু করা হবে বলেও তিনি জানান।


উল্লেখ্য, সোনালী ব্যাংক, Homepay ও ITCL এর যৌথ উদ্যোগে পরিচালিত  Blaze সার্ভিসের মাধ্যমে ব্যাংকিং চ্যানেলে প্রবাসীদের কষ্টার্জিত অর্থ বিশ্বের যে কোন প্রান্ত হতে সহজ ও নিরাপদে পাঁচ সেকেন্ডে সপ্তাহে ৭ দিন ২৪ ঘন্টা বাংলাদেশের যে কোন ব্যাংকের যে কোন গ্রাহকের ব্যাংক হিসাবে জমা করা যাবে। 

